
TA NO’ KO’ Kionn Yung

Letra: Koro:

T esaki ta mi ko’, e ta bo ko’

E ta su ko’, e ta no’ ko’

E ta mi ko’,

Eta bo ko’
E ta su ko', e ta no’ ko’
E ta mi ko', e ta bo ko’

T’esaki ta no’ ko’
E ta nos fiesta di kosecha
Nos fiest’i gradisimentu

Seld t'e ritmo, seu ta nos
Seu ta no’ ko’

E ta nos fiesta di kosecha
Nos fiest'i gradisimentu
Seu t'e ritmo, seu ta nos

Ku’'n simia den mi man tené,
ku fe i amor mi ta plant’é
Solo i awa a duna konsuelo,
Pa no’ trabou no bai perdi
Bientu di kambio supla mi alma,
nos tin ku sigui, n’por warda
Mi sa ku Djo ta mi guia,

E ta mustra nos e kaminda




Simia ta bira fruta,
Esei t'e regla, no’ un po’ desvia
Kunukero ku stima su tera,

Sembra den fé i lo bo kosecha,
Djo lo bendishona
Kosecha a yega, motibu pa kanta,

Semper gradesido pa loke no’ tin

Ata kachu ta zona, bo kurpa tin di grimina
Ora awa yobe, kon tera ta hole

Koncha drenta kaya, mira tapushi nan waya

Bonchi kunuku
Mara na andana
Bencha maishi
Bati pilon

Karg'i tur kunuku ta yega punda

Heeee seu ta no’ ko’

Fiest'i nos kosecha

Kon no’ ta komanda no’ tera
Pidi shelu pa yuda nos
proklama abundansia

Pasenshi lo’n lag’é desanpara
No prekupa
Fiesta ta kla pa kuminsa!

T’esaki ta no’ ko’

ta nos fiesta di kosecha
Nos fiesti gradisimentu
seu t'e ritmo, seu ta nos
seu ta no’ ko’

ta nos fiesta di kosecha
Nos fiesti gradisimentu
seu t'e ritmo, seu ta nos

t'esei t'asi’e no’ ko’
t'esei t'asi’e no’ ko’
t'esei t'asi’e no’ ko’
t'esei t'asi’e no’ ko’

ta no’ ko’
ta no’ ko’
ta no’ ko’
ta no’ ko’

Speransa terko ta kompai’é
Kaminda hende ku tera topa
T’ei nan tin fiesta di seu

ta no’ ko’
ta no’ ko’
ta no’ ko’
ta no’ ko’
ta no’ ko’

Vishona kon kunuk’a yena ta no’ ko’
Heeee kunuku ta yen ta no’ ko’
Kunuku ta yen ta no’ ko’
Min tin berguensi bisa ta no’ ko’
seu ta mi ko ta no’ ko’
Halsa bandera kara na laira kanta ta no’ ko’
seu ta mi ko ta no’ ko’
Kon no’ ta Gradesi kantando ta no’ ko’
Baila bai kabe’ pa magazina ta no’ ko’
Einan e ko’ tei sinta ta no’ ko’
T’ einan e tei bire ko’ ta no’ ko’
Einan e ko’ tei sinta ta no’ ko’
T’ einan e tei bire ko’ ta no’ ko’
Hooo00000 hoo000 00000 000 no’ ko’, no’ ko’
Mira bo wapa no’ ko’, no’ ko’
Apargata lastra no’ ko', no’ ko’
Bo tin ku gosa no’ ko', no’ ko’
Rikesa di mi pueblo no’ ko’, no’ ko’
Esaki ta no ko no’ ko’, no’ ko’
Sintura zoya no’ ko’, no’ ko’
Kuer’e taka no’ ko’, no’ ko’
Kuer’e taka no’ ko’, no’ ko’

Splikashon kortiku:

Seu ta nos kos, of manera ta den bok’i pueblo ta keda bisa “No’ Ko™

Pero kiko ta hasi Seu nos kos? Ta bon pa para ketu ku Seu riba su mes ta
wordu dividi den kuater parti “Seu e proseso di plantashon”, “Seu e fiesta”, “Seu
e ritmo” i “Seu e baile”.

Pero kiko ta hasi tur esaki nan di nos? Ta nos manera kon nos ta planta, koba,
saai, warda ku speransa pa despues kosecha kantando. T’esei ta hasie nos
kos.

Kon kolektivamente nos por rekonosé holo di awaseru. Ata ora kachu zona, bo
kurpa tin ku bisti. Ta esaki ta hasi Seu nos kos. Ta e manera kon nos ta subi

kaya ku apargata na pia, waya tapushi i ku orguyo kanta “Seu ta no’ ko™.




